КОМИ РЕСПУБЛИКАЛӦН ОЛАНПАС
«Коми Республика мутасын вот кокньöдъяс йылысь да вот кокньöдъяс йылысь юалöмъяс кузя öткымын оланпастэчас актö вежсьöмъяс пыртöм йылысь» Коми Республикаса Оланпасö вежсьöмъяс пыртöм йылысь

Примитöма Коми Республикаса 

Каналан Сöветöн                                              2013 вося вöльгым тöлысь 21 лунö
1 статья. Пыртны «Коми Республика мутасын вот кокньöдъяс йылысь да вот кокньöдъяс йылысь öткымын оланпастэчас актö вежсьöмъяс пыртöм йылысь» Коми Республикаса Оланпасö (Коми Республикаса канму власьт органъяслöн индöд-тшöктöмъяс, 2006, 7 No, 4486 ст.; 2007, 3 No, 4724 ст.; 10 No, 5106 ст.; 2008, 5 No, 201 ст.; 6 No, 286 ст.; 11 No, 620 ст.; 2009, 17 No, 285 ст.; 33 No, 622 ст.; 2010, 17 No, 396 ст.; 44 No, 1013 ст.; 2011, 23 No, 593 ст.; 37 No, 975 ст.; 2012, 34 No, 777 ст.; 50 No, 1144 ст.; 62 No, 1505 ст.) татшöм вежсьöмъяс:

1. 6 статьяын:

1) 1 юкöнын:

а) 9 пункт гижны тадзи:

«9) школаöдз велöдан аспом организацияяс;»;

б) 10 пунктын «кöртымö (медалöмö) сетöм олан жыръяслöн юкöнын.» кывъяс вежны «кöртымö (медалöмö) сетöм олан жыръяслöн юкöнын;» кывъясöн;

в) содтыны татшöм 11 пункт:

«11) медалöмö (кöртымö) сетан олан жыръяс юкöнын Коми Республика мутасын олысь торъя йöзлы Коми Республикаса Веськöдлан котырöн индöм кокньöд серти олан жыръяс медалöмö (кöртымö) сетан организацияяс найöс водзö вылö ньöбны инöд сеттöг;»;

г) содтыны татшöм 12 да 13 пунктъяс:

«12) Коми Республикаын технологическöй паркъясöн либö Коми Республикаын индустриальнöй паркъясöн веськöдлан организацияяс Коми Республикаын технологическöй паркъясöн либö Коми Республикаын индустриальнöй паркъясöн веськöдлан организацияяслöн реестрö найöс пыртан восянь заводитöмöн 10 во чöжöн тайö веськöдлан организациялöн эмбур серти, кутшöм меститчö Коми Республикаын технологическöй паркъяс либö Коми Республикаын индустриальнöй паркъяс мутасын;

13) Коми Республикаын технологическöй паркъяслöн либö Коми Республикаын индустриальнöй паркъяслöн резидентъяс, кодъяс збыльмöдöны ассьыныс уджсö Коми Республикаса Веськöдлан котырöн индöм экономика уджлöн верктуя сикасъясын, 5 во чöжöн Коми Республикаын технологическöй паркъяслöн резидентъясöс реестрö либö Коми Республикаын индустриальнöй паркъяслöн резидентъясöс реестрö пыртан во бöрын локтан восянь заводитöмöн тайö резидентъяслöн эмбур серти, кутшöм меститчö Коми Республикаын технологическöй паркъяс либö Коми Республикаын индустриальнöй паркъяс мутасын.»;

2) 3 юкöнса 3 пунктын «вылыс тшупöда велöдан заведениеяс, кодъяс лоöны сьöмкуд  велöдан учреждениеясöн, вылыс тшупöда велöдан заведениеяс» кывъяс вежны «вылыс тöдöмлун сетан велöдан организацияяс, кодъяс лоöны сьöмкуд учреждениеясöн, вылыс тöдöмлун сетан велöдан организацияяс» кывъясöн.

2. 7 статьяса 1 юкöнын:

1) 12 пунктын:

а) медводдза абзацын «вылыс тшупöда велöдан заведениеяс, кодъяс лоöны сьöмкуд велöдан учреждениеясöн, вылыс тшупöда велöдан заведениеяс» кывъяс вежны «вылыс тöдöмлун сетан велöдан организацияяс, кодъяс лоöны сьöмкуд учреждениеясöн, вылыс тöдöмлун сетан велöдан организацияяс» кывъясöн;

б) нёльöд абзацын «интеллектуальнöй удж бöртасъяс.» кывъяс вежны «интеллектуальнöй удж бöртасъяс;» кывъясöн;

в) содтыны татшöм 16 да 17 пунктъяс:

«16) Коми Республикаын технологическöй паркъясöн либö Коми Республикаын индустриальнöй паркъясöн веськöдлан организацияяс, кодъясöс пыртöма Коми Республикаын технологическöй паркъясöн либö Коми Республикаын индустриальнöй паркъясöн веськöдлан организацияяслöн реестрö, Коми Республикаын технологическöй паркъясöн либö Коми Республикаын индустриальнöй паркъясöн веськöдлан организацияяслöн реестрö пыртан восянь 10 во чöжöн. Вот кокньöдыс сетсьö сöмын тайö пунктса медводдза абзацын пасйöм веськöдлан организацияясöн босьтöм чуктöс серти Коми Республикаын индустриальнöй парк либö Коми Республикаын технологическöй парк мутасын вöчöм уджысь. Вот кокньöдыс сетсьö сэк, кор тайö пунктса медводдза абзацын пасйöм веськöдлан организацияяс кутчысьöны торъя учёт нуöданногö Коми Республикаын технологическöй парк либö Коми Республикаын индустриальнöй парк мутасын збыльмöдан уджысь босьтöм (видзöм) чöжöс (рöскод) серти, да кор збыльмöдöны овмöс нуöдан мукöд удж босьтöм (видзöм) чöжöс (рöскод) серти; 

17) Коми Республикаын технологическöй паркъяслöн либö Коми Республикаын индустриальнöй паркъяслöн резидентъяс, кодъяс збыльмöдöны ассьыныс уджсö Коми Республикаса Веськöдлан котырöн индöм экономика удж нуöдан верктуя сикасъясын, да кодъясöс пыртöма Коми Республикаын технологическöй паркъяс резидентъяслöн реестрö либö Коми Республикаын индустриальнöй паркъяс резидентъяслöн реестрö, Коми Республикаын технологическöй паркъяс резидентъяслöн реестрö либö Коми Республикаын индустриальнöй паркъяс резидентъяслöн реестрö пыртан во бöрын локтан восянь заводитöмöн 5 во чöжöн. Вот кокньöдыс сетсьö сöмын тайö пунктса медводдза абзацын пасйöм резидентъясöн босьтöм чуктöс серти Коми Республикаын индустриальнöй парк либö Коми Республикаын технологическöй парк мутасын вöчöм уджысь. Вот кокньöдыс сетсьö сэк, кор тайö пунктса медводдза абзацын пасйöм резидентъяс кутчысьöны торъя учёт нуöданногö Коми Республикаын индустриальнöй парк либö Коми Республикаын технологическöй парк мутасын збыльмöдан уджысь босьтöм (видзöм) чöжöс (рöскод) серти, да кор збыльмöдöны овмöс нуöдан мукöд удж босьтöм (видзöм) чöжöс (рöскод) серти.».

2 статья. 
1. Тайö Оланпасыс вынсялö сійöс официальнöя йöзöдан лунсянь, положениеяс кындзи, кодъяслы тайö пунктöн урчитöма мöд вынсьöдан кадколаст. Тайö Оланпаслöн 1 статьяса 1 пунктын «г» пунктув, 2 пунктын 1 пунктувса «б» да «в» пунктувъяс вынсялöны 2014 вося тöвшöр тöлысь 1 лунсянь.

2. «Коми Республика мутасын вот кокньöдъяс йылысь да вот кокньöдъяс йылысь öткымын оланпастэчас актö вежсьöмъяс пыртöм йылысь» (тайö Оланпаслöн редакцияын) Коми Республикаса Оланпаслöн 6 статьяса 1 юкöнлöн 11 пунктса положениелöн выныс паськалö 2013 вося тöвшöр тöлысь 1 лунсянь артмöм инöда йитöдъяс вылö.

3. Коми Республикаса Веськöдлан котырлы лöсьöдны ассьыс нормативнöй инöда актъяссö тайö Оланпас серти.
Коми Республикаса Юралысь                                                             В.М. ГАЙЗЕР 

Сыктывкар

2013 вося вöльгым тöлысь 28 лун

